
PRAKATA 
 

 

Buku ini adalah berkaitan dengan maklumat asas berkaitan dengan Sarawak, api dan 

juga laporan-laporan yang berkaitan. Maklumat-maklumat asas yang terdapat dalam buku ini 

diharap dapat dijadikan sebagai rujukan dan panduan dalam hal-hal yang berkaitan dengan 

pengurusan dan pencegahan kebakaran hutan, yang disentuh secara lebih mendalam dalam siri 

buku yang berikutnya, iaitu; Buku 2 – Pelan Induk Pengurusan dan Pencegahan Kebakaran 

Hutan di Sarawak, Buku 3 – Garis Panduan Pengurusan dan Pencegahan Kebakaran Hutan 

Tanah Gambut, Buku 4 – Pelan Pengurusan dan Pencegahan Kebakaran Hutan Simpan Bakam 

(2026–2030), dan Buku 5 – Pelan Pengurusan dan Pencegahan Kebakaran Hutan Simpan Sabal 

(2026–2030). Maklumat-maklumat asas seperti cuaca didapati sangat signifikan dalam 

menentukan kawasan yang berisiko untuk mengalami kebakaran hutan. Diharap maklumat-

maklumat yang direkodkan di dalam buku ini boleh dijadikan sebagai rujukan dan panduan 

kepada pihak Unit Khas Kebakaran Hutan Sarawak (UKKHS) dibawah Jabatan Hutan Sarawak 

(JHS).  

RINGKASAN EKSEKUTIF 

 

 

Buku ini bertajuk, “SARAWAK DAN KEBAKARAN SECARA UMUM”, dibuat 

sebagai rekod untuk pengurusan hal-hal yang berkaitan dengan kebakaran hutan di Sarawak. 

Buku ini mengandungi lima (5) Bab keseluruhannya. Bab 1 dan Bab 2 adalah pengenalan dan 

maklumat asas yang berkaitan dengan Borneo secara am dan keadaan geografi dan tanah di 

Sarawak. Bab 3 adalah berkaitan laporan cuaca dan analisis untuk 10 tahun yang lepas, iaitu 

daripada tahun 2014 sehingga 2023. Di dalam bab ini, analisa cuaca (suhu, kelembapan dan 

angin) dibuat untuk melihat hubung-kait antara cuaca dan juga kebakaran hutan yang telah 

dilaporkan. Suhu yang panas, kelembapan udara yang tinggi dan arus angin didapati memberi 

impak signifikasi kepada kebakaran hutan.  Bab 4 adalah berkaitan api dan kebakaran hutan. 

Bab ini memperihalkan berkenaan dengan api, kebakaran dan teknik-teknik dalam 

pemadaman. Bab 5 pula adalah berkaitan dengan laporan kebakaran hutan di global, Malaysia 

dan Sarawak. Trend kebakaran hutan di antara benua dan negara-negara di dunia dilihat 

semakin meningkat dengan perubahan cuaca dunia. Jumlah kebakaran hutan yang dilaporkan 

menunjukkan peningkatan yang ketara, kerana dipengaruhi banyak foktor.  Di akhir buku ini 

disenaraikan rujukan-rujukan yang digunakan untuk penyediaan laporan dan analisa ini. 

